
 Cómbottí Dubarahañsilgora Raijjore Thiañdiya 
 Daktori ar Lamba-Muddot Sewá ar Modot ókkol ólla 
 Estate Recovery Repaying the State for Medical  
 and Long-Term Services and Supports 

Combótti dubarahañsilgora ki? 
• Raijjo Káanun (híssa RCW 41.05A ar 43.20B) mozin oñnor cómbottí ottú Somaji ar Séhet sewá 

ókkolor Dífarmen (Department of Social and Health Services-DSHS) ar Séhet Kíyari Hókumot (Health 
Care Authority-HCA) ore oñne fáaiyode endílla késsu daktorí sewá ar lamba-muddot sewáókkol ar 
modot ókkol (Long-term Services and Supports-LTSS) or hóssar adaiyí diya foribou. 

Ekkan cómbottí ki? 
• Oñnor moot or thaímot oñnor nizor yá káanuni cút asede sób cómbottí ar oinno cómbottí, zíin ekkan 

wíll (nize lékidiya) loi yá wíll sara za gói.  Eçer bútore mal ar cómbottí cámilase mesal hísafe: 
o Gór ókkol, zobin; 
o Beéng accón ókkol; 
o Zomagoijjámaal, thiañr razinoma ókkol (bonds); 
o Zati cómbottí; ar 
o Adalotor sóbut sara cómbottí, zindegir cómbottí ókkol. 

Honnwá oñnor cómbottír híssa nói? 
• Oñnor moot or thaímot oñnor nizor yá káanuni cút asede sób cómbottí ar oinno cómbottí, zíin ekkan 

wíll (nize lékidiya) loi yá wíll sara za gói.  Mesal, oñnor maabaf, bou-zamai, raijjor rejisthargoijjá girístir 
paathnar, yá baiccar nizor cómbotttí yá oinno malókkol. 

Cómbottí dubarahañsilgorá ottú hondhóilla cómbottí ókkol baad zaibou? 
• Háas haándani cómbottí ókkol. 

o WAC 182-527-2746 (6) e niyom ókkol boiyangoré íin oilde Amerikan Índian ar Alaska 
Decóittayilla háasgoijjá.  Niyom ibat Amerikan Índian ar Alaska Decóittayir hon hon zoriya ókkol 
cómbottí dubarahañsilgorá ottú baad dibou íin eçe líisgoragiyé.  Yan eçe sábaiyé 
https://app.leg.wa.gov/WAC/default.aspx?cite=182-527-2746. 

o Uttorfosím Insáf Monsúba (Northwest Justice Project) or WashingtonLawHelp.org e uggwá hóbor 
búllethin asé zeçe “Amerikar Decóittayi ar Alaska Dcóittayar Cómbottír Girós ókkol: namor niyom 
iba boiyangoijjé.  Cómbottí dubarahañsilgorá ottú cómbottí ókkol baaddiya ókkol”:  
https://www.washingtonlawhelp.org/resource/exemptions-from-estate-recovery-for-property. 

o Niyom yanor ekkan kopí faibélla zodi oñnottú modot lagile, meérbanigorí oñnor DSHS maamela 
entezam loi konték goriba. 

o Amerikan Índian ar Alaska Decóittayi cómbottí dubarahañsilgorá baabote zodi oñnottú arou sual 
ókkol tákile, Thiañfóisa Dubarahañsilgorár Ofís ot konték goriba eçe 800-562-6114. 

• Háas corkarí wáapesdiya adayí ókkol; ar  
• Uggwá káabel lamba-muddot kíyar páathnarí folósir duara héfazotgoijjá cómbottí ókkol. 

Oñnor mootor thaímot oñnottú hono cómbottí nó takile ki oibou? 
• Eçe hono cómbottí dubarahañsilgorá nó oibou. 

Hondhóilla daktori ar LTSS hóssa ókkol cómbottí dubarahañsilgorár bútore cámilasé? 
• Córkaribafe dangoijjá LTSS hóssa ókkol yá oñnor boc 55 owar fore HCA or adaiyí ókkol. 
• Raijjor dangoijjá hóssaókkol DSHS yá zehono boc ot HCA adaíyi ókkol, baade: 

o Murubbir héfazotí sewáókkol, 
o Torkiola Mazur Entezamor duara ejazótdiyé Ziyada héfazoti adaiyí ókkol, 
o Mujirim ókkolor dubara dáhel oíbélla koum héfazóti furgram sewáókkol, 
o Nizebaze hamgoróyar hamor sewá ókkol, ar 
o Garjéngirír ar Héfazotrákar Modot Furgram sewáókkol. 

https://gcc02.safelinks.protection.outlook.com/?url=https%3A%2F%2Fapp.leg.wa.gov%2FWAC%2Fdefault.aspx%3Fcite%3D182-527-2746&data=04%7C01%7Clori.rolley%40dshs.wa.gov%7C092b0b699d58481dc49908d9ea56ccb8%7C11d0e217264e400a8ba057dcc127d72d%7C0%7C0%7C637798481826862086%7CUnknown%7CTWFpbGZsb3d8eyJWIjoiMC4wLjAwMDAiLCJQIjoiV2luMzIiLCJBTiI6Ik1haWwiLCJXVCI6Mn0%3D%7C3000&sdata=gtzIU%2FW2xwJ9UTGM37NG%2B5Sg%2BRNYtWievyu1QwPK64g%3D&reserved=0
https://www.washingtonlawhelp.org/resource/exemptions-from-estate-recovery-for-property

Hondhóilla daktori ar LTSS hóssa ókkol cómbottí dubarahañsilgorár bútore cámil nói? 
• Ekkan fiderél Medicare Zomagorar Furgram or andháre HCA adaíygoredé hóssaókkol. 
• Zodi oñne LTSS nó faile yó HCA adaiygoréde daktori hóssaókkol. 
• Bura Murubbi ókkolor (TSOA) sewáókkol ólla Munaséfi Modot. 

Combótti dubarahañsilgoroón hoñtte derí ó? 
• Zodi oñnor bou basítáke, 
• Zodi oñnottú 21 bosoror nise basítakede uggwá baicca tákile, 
• Zodi oñnottú uggwá baicca basítáke ziba oñnor mootor thaímot andá yá mazur aiccíl, yá 
• Haron sara hocthor múddot ot, zodi ekzon miras e haron sara hocthor derílla arósgoré ar DSHS arós 

yan kobulgorilé. 

Hoñtte DSHS e ekkan haron sara hoctho monzurgoré? 
• Dubarahañsilgorá e ekzon mirasore tákar zagattú maárumgoré ar itara oinno saárar hóssa solai 

nófare, 
• Cómbottí sérof ekzon mirasor hamani fóidagorar mal óile, yá 
• Oñne raijjo-rejísthargoijjé górowali paathnar or duara basítakile. 

Zodí oñne ekkan daktorí asán ot tákile ar górot wáapes óibar hono munaséfi haron acágora nózaile toile ki 
oibou? 

• Zodi yó yan ''Cómbottí dubarahañsigorá'' nó, tarforeo 2005 or Teéx Insáf ar Thiañfoóisar Zimmadari 
Káanun (Tax Equity and Fiscal Responsibility Act-TEFRA) or harone DSHS e oñnor góror úore agorí-
mootor daabi buwait faré. 

• Mootor age oñnor góror daabir ekkan fáil goribélla káanun yan e DSHS ore ejazotde. 
• Kíyar or hóssa hamaha diya forede endílla manúic e sérof ekkan moot-agorí daabi itarar górot ráke 

faribou. 
• Zodi oñnor górot DSHS or ekkan daabi táke ar oñne yan becile, toile DSHS e daktori ar LTSS or 

hóssa hamanir toríka ókkol ottú dubarahañsil goribou. 
• DSHS e oñnor góror ekkan daabi fáil nó goribou zodi eçe oñnor bou, raijjor-rejísthargoijjá girístí 

paathnar, 21 bocor or nise baicca, yá bhai-boín basítáke. 
• Zodi oñne górot wáapes óile DSHS e daabi saarí dibou. 

Zodi oñne arou maalumat sáaile ki gora foribou? 
• Modotgoréde Káanuni Elóm, Mocuwara ar Háwala Laín (Coordinated Legal Education, Advice and 

Referral Line-CLEAR) ot hóssa sara koól goriba eçe 1-888-201-1014. 
• Cómbottí flábgora ar daktorí modot niyom ókkol buzede endílla uggwá ukíl loi mocuwara goriba. 
• “Raijjor duara Daktorí Sewáókkol or Thiañfoóisadiyar Cómbottí Dubarahañsilgorá (Estate Recovery 

for Medical Services Paid for by the State”) foriba eçe www.washingtonlawhelp.org. 
• RCW 41.05A ar 43.20B híssa ókkol ar híssa 182-527 WAC foriyó:  

https://app.leg.wa.gov/WAC/default.aspx?cite=182-527. 
• Cómbottí dubarahañsilgórar sualókkol loi Thiañfoóisa Dubarahañsilgórar Ofís ot konték goriba eçe 

800-562-6114. 

 

http://www.washingtonlawhelp.org/
https://app.leg.wa.gov/WAC/default.aspx?cite=182-527

